
Annotatsiya 
Maqolada ta’lim berishning zamonaviy tizimi, amaliy va laboratoriya ishlari orqali fanlar bo‘yicha zarur 

ko‘nikmalarni egallashi, virtual laboratoriyalar haqida tushunchalar, virtual laboratoriyalarni yaratishning asosiy afzalliklari, 
pedagogik faoliyatda virtual laboratoriyalardan foydalanish masalasi ko‘rib chiqilgan.  

Аннотация 
В статье рассматривается современная система образования, приобретение необходимых навыков 

по предметам посредством практических и лабораторных работ, понятия виртуальной лаборатории, 
основные преимущества создания виртуальных стендов, вопрос использования виртуальных лабораторий в 
педагогической деятельности. 

Abstract 
The article discusses the modern education system, the acquisition of the necessary skills in subjects through 

practical and laboratory work, the concept of a virtual laboratory, the main advantages of creating virtual laboratory, the 
issue of using virtual laboratories in pedagogical activities. 

KIRISH 

O‘zbekiston Respublikasining 2022–2026-yillarga mo‘ljallangan yangi taraqqiyot 
strategiyasida maktablarni rivojlantirish milliy dasturini joriy etish orqali xalq ta’limi tizimida 
qo‘shimcha o‘quvchi o‘rni yaratish va maktabdan tashqari ta’lim tizimini rivojlantirish, yoshlarni 
san’at dunyosiga oshno etish, kompyuter va IT texnologiyalari sohasida bilim va ko‘nikmalarga ega 
bo‘lishlari uchun zarur jihozlar bilan ta’minlangan bepul to‘garaklar faoliyatini yo‘lga qo‘yish. 
Shuningdek 2026-yilga qadar o‘quv dasturlari va darsliklarni ilg‘or xorijiy tajriba asosida to‘la qayta 
ko‘rib chiqib, amalda joriy etish. Milliy o‘quv dasturiga asosan yangi darsliklar, mashq daftarlari, 
o‘qituvchi metodika kitoblari hamda mobil ilovalarni yaratish va o‘quv-metodik majmualarni tajriba-
sinovdan hamda chet ellik mutaxassislar ishtirokida ekspertizadan o‘tkazish tizimini joriy etish kabi 
bir qator vazifalar belgilab berilgan. 

Yuqoridagi vazifalardan kelib chiqib, oliy ta’lim tizimini yanada takomillashtirish, 
mamlakatimizni ijtimoiy-iqtisodiy rivojlantirish borasidagi ustuvor vazifalarga mos holda, kadrlar 
tayyorlashning ma’no-mazmunini qayta ko‘rib chiqish, xalqaro standartlar darajasida oliy malakali 
mutaxassislar tayyorlash uchun zarur sharoitlar yaratish maqsadida bir qancha buyruq va qarorlar 
qabul qilindi.  

ADABIYOTLAR TAHLILI VA METODLAR 
Ma’lumki, hozirgi zamon talablariga javob beradigan, raqobatbardosh mutaxassis kadrlar 

tayyorlash barcha ta’lim muassasalari oldida turgan dolzarb masalalardan hisoblanadi. Yoshlarga 
ta’lim va tarbiya berishning murakkab vazifalarini hal etish o‘qituvchilarning g‘oyaviy e’tiqodi, kasb 
mahorati, iste’dodi va madaniyati, hozirgi zamon pedagogik va axborot texnologiyalarni qo‘llash, 
talabalarni o‘zaro faollikka olib kelishiga bog‘liqdir. Jamiyatimizning ijtimoiy-iqtisodiy taraqqiyotini 
jadallashtirish sharoitida bo‘lajak yosh mutaxassis kadrlarning mustaqil ishlash qobiliyatini 

rivojlantirish omilini vujudga keltirish davr talabiga aylanmoqda. Bugungi kunda ijodiy fikrlaydigan, 
mustaqil ravishda oqilona faoliyat ko‘rsatadigan yoshlar juda zarur hisoblanadi [1]. 

Ta’lim berishning zamonaviy tizimi talabalarning nazariy bilimlarini mustahkamlashga, amaliy 
va laboratoriya ishlari orqali tanlagan fanlari bo‘yicha zarur ko‘nikmalarni egallashga yordam 
beradi. Ko‘pgina oliy ta’lim muassasalarida laboratoriya ishlari uchun uskunalar sotib olish 
masalasi juda dolzarb, shuning uchun bu masalaning yechimini topishda bizga virtual 
laboratoriyalar va virtual stendlar yordam beradi. 

Virtual laboratoriya - bu grafik, matn, raqamli, audio, video, foto va boshqa axborotlarni va 
yana foydalanuvchilar uchun bosma xujjatlar yig‘indisi. Virtual laboratoriya - ilmiy malakaviy bilimlar 
maydonida tizimlashtirilgan materiallarda tashkil topgan bo‘lib, bu maydonda talabalarning 
bilimlarini faol ravishda o‘sib borishini ta’minlaydi. 

Virtual stendlar axborotni vizual tarzda taqdim etish variantlaridan biridir. Stendlarni 
yaratishning asosiy afzalliklari - bu amaliy vazifalar bajarishda, internet-resurslardan foydalanishda 
kam vaqt sarflash va foydalanish imkoniyatidir. Pedagogik faoliyatda ulardan foydalanish natijasida 
talabalarning o‘quv materialiga bo‘lgan qiziqishini idrok etish qobiliyatini yaxshilash va oshirishdir. 

Virtual laboratoriya hozirgi vaqtda multimedia taqdimoti, ya’ni bugungi kunda axborotni 
taqdim etishning eng mashhur usullaridan biridir. Bu o‘zaro bog‘langan multimedia kontentini o‘z 
ichiga olgan raqamli mahsulot. Virtual laboratoriyalar o‘rtasidagi asosiy farq ularning axborotlar 
bilan boyitilganligidir [2] 

O‘quv jarayonida virtual laboratoriyalardan foydalanish, bir tomondan, talabaga haqiqiy 
laboratoriya yo‘q bo‘lgan sharoitlarda foydalana olmaydigan uskunalar va materiallar bilan tajribalar 
o‘tkazish, tajribalar o‘tkazishda amaliy ko‘nikmalarga ega bo‘lish, kompyuter modeli bilan batafsil 
tanishish imkoniyatini beradi va noyob uskunalarning ishlash jarayoni, haqiqiy vaziyatda xavfli 
bo‘lgan jarayonlar va hodisalarni o‘rganish, mumkin bo‘lgan oqibatlardan qo‘rqmasdan foydalanish 
imkonini beradi. 

Boshqa tomondan, mavjud laboratoriya uskunalari va qurilmalarini kompyuterga ulash 
an’anaviy laboratoriyani fan va texnikaning bugungi rivojlanish darajasiga mos keladigan yangi 
texnologiya darajasiga o‘tkazishga imkon beradi. 

Shunday qilib, virtual laboratoriyalar quyidagilar uchun ishlatilishi mumkin: 
- laboratoriya ishlarini bajarish orqali talabalarni real jarayonlarga tayyorlash;  
- mashqlar bajarish, agar tegishli materiallar, maxsus uskunalar mavjud bo‘lmasa; 
- masofaviy ta’lim; 
- o‘z o‘ziga ta’lim; 
- eksperimental tadqiqotlar va ilmiy ishlarni o‘tkazish [3]. 
Maktab kursidagi ayrim fanlarni o‘rganishda elektron darsliklarning yo‘qligi, amaliy va 

laboratoriya ishlarini bajarishda uskunalarning yetishmasligi sababli oliy ta’lim kursidagi Fizika 
fanidan (60530900 - Fizika ta’lim yoʻnalishi uchun) virtual laboratoriya ishlab chiqildi. 

NATIJALAR 
Yaratilgan virtual laboratoriya oliy ta’lim muassasalarining Fizika fani misolida Adobe Flash 

dasturida yaratilib yozilgan dasturiy ta’minot modullari ilovalar sifatida swf fayl tipiga eksport 
qilingan. Dastur ECMA Script ga asoslangan Action Script dasturlash tilidan foydalanadi.  

Action Script obyektga yo‘naltirilgan maxsus dasturlash tili bo‘lib ishlash jarayoni Javaga 
Script ga o‘xshash, ammo o‘rganish osonroq bo‘lgan dasturlash tilidir. Ushbu tilda yozilgan dasturiy 
ta’minot modullari ilovalar sifatida import qilinadi va tasvirni dinamik ravishda o‘zgartirish kerak 
bo‘lgan animatsiya ramkasiga kiritiladi. 

Adobe Flash texnologiyasining keng tarqalishi va ularning katta imkoniyatlari, jumladan, 
elektron darsliklar, pedagogik dasturiy vositalar, virtual laboratoriyalar ishlab chiqish bilan bog‘liq. 
Adobe Flash texnologiyasi u kuchli, ishlatish uchun qulay, ichki interaktivlikni qo‘llab-quvvatlovchi 
vektorli grafikalar asosida jonlantirilgan loyihalarni yaratish vositasidir. Adobe Flash tomonidan 
yaratilgan web-loyihalarni animatsiya va ovoz bilan to‘ldirishga imkon beruvchi rassomlar va 
dizaynerlar uchun ideal ish vositasidir.  

Biz Adobe Flash dasturidan foydalanib virtual laboratoriya yaratishning eng maqul misollarini 
keltiramiz. 

Dasturdan foydalanish juda oson va qulay. Dasturni ishka tushirgach bosh sahifa chiqadi - bu 
sahifada foydalanuvchilar boshlash tugmasini bosib keyingi sahifaga o‘tadi. Keyingi sahifada 
mavzular ketma ketligi yani mundarija keltirilgan. O‘quvchilar berilgan mundarija asosida mavzular 
tanlab va tanlangan mavzu bo‘yicha ma’lumotlar oladi. Berilgan ma’lumotlar matnli, ovozli, rasm va 
boshqacha ko‘rinishlarda berilgan. Talabalar berilgan mavzular bo‘yicha ma’lumotlarga ega 
bo‘lgach ularni turli usullar yordamida mustahkamlash uchun turli xil didaktik mashqlarni bajaradi. 
Mashqlar bir nechta usullarda beriladi - bu mavzuni nafaqat o‘zlashtirishga balki samarali ta’lim 
olishga yordam beradi. 1-rasm virtual laboratoriya tuzilishi va undan foydalanish algoritimi 
keltirilgan bo‘lib, foydalanuvchilar uzlariga kerakli mavzularni tanlab axborot olish bilan birga ularni 
mustaxkamlab boradilar [4]. 

MUHOKAMA 
Virtual stend mundarijasida berilgan 1-mavzu. Axborot tushunchasi va bilish haqqida bo‘lib 

o‘quvchilar mavzuga oid barcha tushunchalarga ega bo‘lgach ularni mustahkamlash uchun keyingi 
bosqichga o‘tib turli uyinli texnologiyalardan foydalanadilar. Berilgan mavzuni mustahkamlash 
uchun o‘quvchilar bir nechta didaktik o‘yinlarni o‘ynashi kerak bo‘ladi. 

 
Dasturni ishga tushirish 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

1-rasmda virtual laboratoriya tuzilishi berilgan 
 
Har bir berilgan mavzu bo‘yicha mavzularga mos mashqlar ishlab chiqilgan bo‘lib bu 

mashqlarning bajarish ketma ketligi mavjud. Agar o‘quvchilar berilgan mavzudagi mashqlarni 
bajara olmasa axborotlar bo‘limiga o‘tadilar. Axborotlar bilan tanishib yana mashqimizni bajarishi 
mumkin.  

Misol tariqasida oladigan bo‘lsak axborot tushunchasi va bilish haqqida mavzusiga oid bir 
nechta mashqlar berilgan bo‘lib ular, o‘rnini to‘ldirish mashqi, mantiqiy moslikni topish mashqi va 
drag and drop mashqlari keltirilgan. 

1-misol o‘rnini to‘ldirish mashqi. Bu mashqda bo‘sh katakchalar bo‘lib ularni to‘ldrish 
kerakligi aytiladi. To‘ldirish uchun berilgan savollarga javob berishi kerak bo‘ladi. Agarda javob 

 

Mazmuni 

Mavzular Axborot turlari Bajariladigan mashqlar 

Axborot tushunchasi va 
bilish haqida 

Axborot tushunchasi va bilish 
haqida matnli, audio, video 

axborotlar 

Axborot tushunchasi va bilish 
haqida amaliy mashqlar bajarish 

Axborotlar ustida 
bajariladigan amallar 

Axborotlar ustida 
bajariladigan amallarga 
matnli, audio axborotlar 

 

Axborot tushunchasi va bilish 
haqida amaliy mashqlar 

bajarish 

Axborotlarni kodlash 
usullari 

Axborotlarni kodlash usullari 
haqida matnli, audio axborotlar 

Axborotlarni kodlash usullari 
haqida amaliy mashqlar 

bajarish 

Sanoq sistemalari haqida 
amallar 

Sanoq sistemalari haqida 
amallar matnli, audio axborotlar 

Sanoq sistemalariga tegishli 
amaliy mashqlar bajarish 

Ikkilik sanoq sistemasida 
amallar bajarish 

Ikkilik sanoq sistemasiga tegishli 
matnli, audio axborotlar 

Ikkilik sanoq sistemasida 
amaliy mashqlar bajarish 

Amaliy mashg‘ulot Mavzuga oid amaliy 
mashqlar bajarish 

Mavzuga oid amaliy mashqlar 
bajarish 

noto‘g‘ri bo‘lsa keyingi mashqqa o‘tishga imkoniyat berilmaydi, faqatgina mashqlarni to‘g‘ri va aniq 
bajarish orqali keyingi vazifaga o‘tishi mumkin. 

2-misol. Mantiqiy moslikni topish mashqi. 
Bu mashqda jadvaldagi so‘zliklarga mos mantiqiy moslikni topish kerakligi aytiladi. 

Foydalanuvchilar berilgan so‘zlarga mosini topadi va mashqni yakunlaydi. Agarda mosliklar 
topilmasa mashq yakunlanmaydi.  

Bu mashqni yaratish uchun dasturda ikkita sahifa yaratishimiz kerak. Birinchi sahifamizda 
mashq formasi yaratiladi, ikkinchi sahifamizga mantiqiy amallarning to‘g‘ri javobi beriladi. 
Sahifadagi har bir mosliklar to‘g‘ri joylansa mashqimiz to‘xtaydi va to‘g‘ri javoblar kiritilgan 
sahnamiz ochiladi. Bu bosqichni talabalar bajara olmasa qaytadan urinib ko‘rishlari mumkin bo‘ladi 
va bu mavzuni o‘zlashtirishda juda samarali usul bo‘ladi.  

XULOSA 
Elektron darsliklar, pedagogik dasturiy vositalar, interaktiv virtual laboratoriyalar yaratishda 

ko‘p gina zamonaviy dasturiy vositalar bilan birga dasturlash tillaridan foydalanish nafaqat 
yaratuvchining ishiga mos keladi, balki bunday resurslar yordamida talabalarning ishini yanada 
qiziqarli va mazmunli qiladi. Shu sababli, ushbu yaratilgan virtual laboratoriyalar an’anaviy 
laboratoriyani fan va texnikaning bugungi rivojlanish darajasiga mos keladigan yangi texnologiya 
darajasiga o‘tkazishga imkon beradi. Fizika fanidan yaratilgan virtual laboratoriya talabalarda 
axborot tushunchasi, axborotlarni kodlash, axborotlar ustida bajariladigan amallarni amalda sinab, 
uni mustahkamlashga yordam beradi, bu esa ta’lim sifatini oshiradi.  

